
Ábhar: ‘An dlí gobáin’ san Iodáil

Tá dlí, dá ngairtear an ‘dlí gobáin’ go cuí, á rith san Iodáil faoi láthair, a chuirfidh cosc ar iriseoirí 
orduithe réamhthrialach a fhoilsiú, ina n-iomláine nó i bhfoirm sleachta, go dtí deireadh na 
réamhéisteachta. Gan dochar do thoimhde neamhchiontachta na gcosantóirí go dtí go gcríochnófar 
gach céim dá dtriail, is cinsireacht áiféiseach é an dlí gobáin agus is ionann é agus easpa 
trédhearcachta in obair na gcomhlachtaí breithiúnacha, ina gcuirtear isteach ar cheart iriseoirí 
tuairisciú agus ar cheart na saoránach a bheith ar an eolas. Tá moladh (AE) 2021/15341 ón 
gCoimisiún á shárú. I dTuarascáil na Parlaiminte ar Staid na gCeart Bunúsacha san Aontas Eorpach 
2022 agus 2023 (2023/2028(INI)), leagtar béim ar ‘tábhacht shaoirse na meán chun an daonlathas a 
chosaint, institiúidí poiblí agus príobháideacha a thabhairt chun cuntais, agus rochtain a thabhairt do 
shaoránaigh ar fhaisnéis atá bunaithe ar fhíricí’.

1. An eol don Choimisiún gur sárú tromaí ar dhlí an Aontais Eorpaigh é an dlí gobáin?

2. Cén ghníomhaíocht atá beartaithe ag an gCoimisiún i gcoinne na hIodáile?

Curtha síos:19.3.2024

1 Moladh (AE) 2021/1534 ón gCoimisiún an 16 Meán Fómhair 2021 maidir le cosaint, sábháilteacht agus 
cumhachtú iriseoirí agus gairmithe meán eile san Aontas Eorpach a áirithiú IO L 331, 20.9.2021, lch. 8.


